
El la estraro
de Rudolf Fischer

Unua membro trovita
Por la nova komisiono, kiu nun nomiĝu 
Konstanta Kongresa Komitato (KKK), 
analoge al LKK, anoncis sin s-ino Mo-
nika Finnegan-Reuß, prezidanto de Es-
peranto-Societo Frankfurt.
Ŝi transprenos la administradon de 
aliĝoj kaj registros pagojn, ĉeloke labo-
ros en la kongresa oficejo, kaj verkos 
la kongreslibron. Per tio du postenoj 
laŭ la priskribo en la lasta numero de 
Esperanto aktuell estas dankinde oku-
pataj. Sed mankas pliaj roluloj, precipe 
gvidanto por la komisiono. La GEA-
estraro bonvenigas s-inon Finnegan-
Reuß inter siaj komisiitoj.

Administra agado  
kun granda sukceso
Kunlabore Martin Schäffer, ĝenerala 
sekretario de GEA, Henryk Wenzel, 
oficejestro en Berlino, kaj d-ro Ru-
dolf Fischer la unuan fojon kolektis 
mankantajn jarkotizojn de la membroj. 
Montriĝis nome, post kiam la adminis-
tra sistemo iDiS kapablis montri deta-
lojn, ke la aktuala perdo de kotizoj por 
2008 kaj 2009 sumiĝis al pli ol 6 000 
eŭroj. Tio ne estis tolerebla. Kvankam 
la agado ankoraŭ ne finiĝis, la rezulto 
estas jam grandioza:
- ekde la somero alfluis 4 414 eŭroj de 

unuopaj kotizoj
- krome grupoj postpagis 1 196 eŭrojn
- plia pago de 1 755 eŭroj, kiu erare 

iris al fremda konto,
povis esti trovita kaj reakirita.
Tiu sukceso montras, ke la divido de 
laboro inter respondecaj aktivuloj, kun 
oficejo, kie kunfluas la informoj kaj 
materialoj, estas la ĝusta vojo por la 
venontaj jaroj.

Kiu organizos  
karavanon al Kubo?
Certe relative multaj GEA-membroj 
volas uzi la okazon flugi venontjare al 
la alloga lando Kubo. Estas ideo, havi 
tie rondvojaĝon helpe de enlandaj Es-
perantistoj kaj tiel pli intime konatiĝi 

kun la lando. Ĉu iu spertulo havas in-
tereson, organizi karavanon nome de 
Germana Esperanto-Asocio? Tiu anon-
cu sin al la prezidanto.

Werbewirksam 
und umweltfreundlich: 
Der neue Kugelschreiber
Der Deutsche Esperanto-Bund ließ in 
Zusammenarbeit mit dem Österrei-
chischen Esperanto-Verband Werbe-
kugelschreiber produzieren. Der Wahl 
der Aufdrucke ging eine Befragung 
unter Esperanto-Sprechern voraus. 
Das Design der Druckvorlage stammt 
von Sebastian Kirf, der im D.E.B. für 
Öffentlichkeitsarbeit zuständig ist. Als 

Modell wurde der BIO-PEN der Firma 
Ritter-Pen GmbH aus Brensbach bei 
Darmstadt ausgewählt. Ein großer Teil 
des Kugelschreibers besteht aus nach-
wachsenden, kompostierbaren Roh-
stoffen, sogenannten Biorohstoffen. 
Dieser Kunststoff Biograde in Form 
des neuen Bio-Pen erhielt den Inno-
vationspreis „Biowerkstoff des Jahres 
2008“.

Germana Esperanto-Asocio kune kun 
Aŭstria Esperanto-Federacio produk-
tigis globkrajonon por varbado. La 
surpresaĵoj estis elektitaj laŭ enketo in-
ter esperantistoj. La dizajnon faris Se-
bastian Kirf (GEA). La skribilo konsis-
tas plejparte el la daŭripova materialo 
Biograde. Uwe Stecher

Fondaĵo de  
Familio Fischer (FFF)  
invitas familiojn
Ekde 2008 ekzistas la Fondaĵo de Fa-
milio Fischer (FFF). Ĝi havas du diver-
sajn celojn, nome unue, finance subteni 
oficejon de Germana Esperanto-Aso-
cio, kaj due, ebligi al subtenindaj fami-
lioj partoprenon en Esperanto-aranĝo 
de Germana Esperanto-Asocio. Prezi-
dantoj de la fondaĵo estas d-ro Rudolf 
Fischer (por la unua celo) kaj s-ino 
Hedwig Fischer (por la dua celo).
FFF nun alvokas subtenindajn famili-
ojn, kandidati por la partopreno de la 
26a Printempa Semajno Internacia, de la 
2a ĝis la 9a de aprilo 2010 (dum Pasko), 
en Sankt Andreasberg, montaro Harco. 
<http://www.esperanto.de/psi>
Kiel „familio“ validas ĉiu grupeto 
de plenkreskulo(j) respondeca(j) por 
akompananta(j) infano(j) aŭ junulo(j). 
Ĉiuj subtenatoj devas esti Esperantis-
toj, t.e. paroli Esperanton aŭ voli lerni 
ĝin dum la aranĝo. La familio estas sub-
teninda, se ĝi sen la subvencio ne po-
vus pagi la partoprenon. La subvencio 
povas ampleksi parton aŭ la tuton de la 
partoprenkotizoj inkluzive loĝadon kaj 
manĝojn, sed ne kovras la vojaĝkostojn 
kaj poŝmonon. Kandidatoj ekster Ger-
manujo bezonas rekomendon de sia 
nacia Esperanto-organizo. Loĝantoj de 
Germanujo estu ordinaraj membroj de 
Germana Esperanto-Asocio aŭ Germa-
na Esperanto-Junularo. Pliajn detalojn 
fiksos la prezidanto de la fondaĵo kun la 
kandidatoj individue laŭ la aktuala situa-
cio. Ŝi rezervas al si la rajton malakcepti 
subvencipetojn sen la devo klarigi tion.
Sinproponojn oni direktu al la prezi-
danto de FFF: s-ino Hedwig Fischer, 
Gustav-Adolf-Str. 2a, D-48356 Nord-
walde, fischerh@uni-muenster.de

Warennamen in Esperanto
Immer mehr Firmen nennen sich oder 
ihre Waren mit einem passenden Na-
men auf Esperanto. Zum Beispiel die 
Firma MiaVojo GmbH in Langewiesen, 
die ein Gerät vertreibt, mit dem man 
seine Routen aufzeichnen kann.
http://www.miavojo.com/shop/kom-
plettangebote/miavojo-se-box.html

Der neue Kugelschreiber besteht großen-
teils aus nachwachsenden Rohstoffen.


